
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացումներ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	06-07-2023թ.

	
	01/8-3/13043-2023

	Ուսումնասիրելով Ձեր 19.06.2023թ. NՆՄ//15130-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագիծը (այսուհետ՝ Նախագիծ) հայտնում ենք հետևյալը.
Համաձայն նախագծին կից հիմնավորման ՀՀ կառավարության 07․11․2019թ․ N 1555-Ն որոշմամբ հատկացված միջոցների շրջանակներում ՀՀ աշխատանքի և սոցիալական հարցերի նախարարությունը Գեղակերտ համայնքի Մ.Խորենացի փողոցի թիվ 25 հասցեում գնել է առանձնատուն՝ հաշմանդամություն ունեցող անձանց համայնքահենք փոքր տանը բնակեցնելու նպատակով։
ՀՀ աշխատանքի և սոցիալական հարցերի նախարարության և նիդերլանդական «Avondglans» հիմնադրամի միջև 18․12․2019թ․ ստորագրված նվիրաբերության մասին պայմանագրով համայնքային փոքր տան կառուցման և կահավորման աշխատանքների իրականացման նպատակով նախարարությանը տրամադրվել է 80,000 եվրոյի չափով ֆինանսական միջոցներ, մասնավորապես՝
· 1-ին փուլի համար 06․04․2020թ․ փոխանցված 40,000.0 եվրոյին համարժեք 21,530,346.8 ՀՀ դրամով իրականացվել է 15,974,000.0 դրամի համայնքային փոքր տան գնման և 2,363,000.0 դրամի նախագծանախահաշվային փաստաթղթերի ձեռքբերման աշխատանքներ, որի արդյունքում առաջին փուլով փոխանցված ֆինանսական միջոցների մնացորդը կազմել է 3,193,346.8 դրամ։
· 2-րդ փուլի վերանորոգման աշխատանքների համար 24․11․2020թ․ փոխանցվել է 40,000.0 եվրոյին համարժեք 23,757,762.0 դրամ, որի արդյունքով ընդհանուր մնացորդային գումարը կազմել է 26,951,108.1 դրամ։
· վերոնշյալ մնացորդային 26,951,108.1 դրամից 2022 թվականին ԱՍՀՆ-ԳՀԱՇՁԲ-22/17 ծածկագրով պայմանագրի շրջանակներում վճարվել է 10,938,645 դրամ և մնացորդը կազմում է 16,012,463 դրամ։
Նախագծով առաջարկվում է Գեղակերտ համայնքի Մ.Խորենացի փողոցի թիվ 25 հասցեում գնված առանձնատան վերանորոգման նպատակով ֆինանսավորել ձեռք բերված փոքր տան հիմնանորոգման աշխատանքները, տեխնիկական հսկողության և հեղինակային հսկողության ծառայությունները, ընդամենը 42,700,800 դրամի չափով, որից 26,688,337 դրամը ՀՀ աշխատանքի և սոցիալական հարցերի նախարարության 1141 ծրագրի «11007. Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» միջոցառման տնտեսումների հաշվին, իսկ 16,012,463 դրամը՝ ՀՀ պետական բյուջեի տարեսկզբի ազատ միջոցների հաշվին:
Այս կապակցությամբ հարկ ենք համարում նշել, որ ՀՀ աշխատանքի և սոցիալական հարցերի նախարարության կողմից ՀՀ ֆինանսների նախարարություն ներկայացված 2022թ․ պետական բյուջեի կատարման վերաբերյալ տարեկան հաշվետվության համաձայն «18 տարեկանից բարձր տարիքի անձանց խնամքի համայնքային փոքր տների շենքային բարելավում» միջոցառման ֆինանսավորումը, դրամարկղային և փաստացի ծախսերը կազմում են 11,059,080 դրամ և կրեդիտորական պարտքեր արձանագրված չեն։ 
Միաժամանակ հաշվի առնելով այն հանգամանքը, որ 2020 և 2022թթ-ին, վերը նշված միջոցառման համար անհրաժեշտ ֆինանսական միջոցները ՀՀ կառավարության համապատասխան որոշումներով արդեն իսկ տրամադրվել էին ՀՀ աշխատանքի և սոցիալական հարցերի նախարարությանը, սակայն դրանք մասնակիորեն են օգտագործվել՝ ուստի հայտնում ենք, որ ըստ նախագծի 16,012,463 դրամի ծախսերը չեն կարող իրականացվել տարեսկզբի ազատ մնացորդի հաշվին՝ ելնելով «Հայաստանի Հանրապետության բյուջետային համակարգի մասին» օրենքի 13-րդ հոդվածի 2-րդ կետի պահանջներից (կրեդիտորական պարտքեր ձևավորված չեն)։
Ելնելով վերոգրյալից՝ հայտնում ենք, որ նախագծով ներկայացված Գեղակերտ համայնքի Մ.Խորենացի փողոցի թիվ 25 հասցեում գնված առանձնատան վերանորոգման համար պահանջվող 42,700,800 դրամից 26,688,337 դրամը 1141 ծրագրի «11007. Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» միջոցառման տնտեսումների հաշվին իրականացնելու առաջարկությանը դեմ չենք, իսկ մնացորդային 16,012,463 դրամի չափով ծախսերը առաջարկում ենք նախատեսել և իրականացնել 2024թ․ ընթացքում՝ այդ նպատակով համապատասխան միջոցներ նախատեսելու դեպքում։  

	













 





















































  Չի ընդունվում 16,012,463 դրամի չափով ծախսերը 2024թ․ ընթացքում նախատեսելու և իրականացնելու ՀՀ ֆինանսների նախարարության առաջարկը: Խմբագրված նախագծով առաջարկվում է ֆինանսական միջոցները նվազեցնել 2023թվակաի պետական բյուջեի 1141 ծրագրի «11007. Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» միջոցառման գծով՝ տնտեսումների հաշվին: 



